
Athugasemd við tillögu að þingsályktunar um áætlun um 
vernd og orkunýtingu landsvæða.

/

Eg mótmæli því að áformuð Hvammsvirkjun sé í nýtingarflokki og tel hana eiga heima í 
verndarflokki.

Umræða um virkjanir og virkjanakosti hér á Íslandi er af hinu góða og ég tel hana hafa 
tekið breytingum síðustu tíu árin, enda ekki nema eðlilegt því samfélagið og fólkið 
breytist ásamt skoðunum og forgangsröðun.
Ég held hins vegar að við horfum framhjá mikilvægum hlutum þegar við skoðum 
virkjanakosti með augum fortíðarinnar.

Þar má nefna möguleg áhrif á samfélagið í nágrenni við virkjanir, það þarf að svara 
þeirri spurningu með skýrum hætti, hefur fólk sem fær þessar virkjanir í bakgarðinn 
lítið sem ekkert að segja um það.

Náttúran og umhverfið sem við eigum hér á Íslandi er einstakt á heimsmælikvarða, 
hreinleiki náttúrunar og gæði þess sem við höfum varið með mikilli dyggð í aldanna rás 
hefur allan forgang að mínu mati við ákvörðun á virkjunarkostum.
Þess má geta að ferðamenn frá öllum heimshornum sækja í Ísland og þessa einstöku og 
að miklu leyti ósnortnu náttúru.

Viðey í Þjórsá er friðland sem er merkileg m.a. vegna hve ósnortin hún er. A eyjunni 
hafa fundist yfir 70 háplöntutegundir, þar af tvær tegundir sjaldgæfar á landsvísu. Ef að 
áform um Hvammsvirkjun verður að veruleika þyrfti að gulltryggja að Viðey í Þjórsá 
verði að öllu leyti óbreytt frá núverandi stöðu og að sá einstaki líffræðilegi 
fjölbreytileiki gróðurs verði ekki raskað. Sú trygging er ekki komin.

Að endingu langar mig að draga það fram að ofangreint er í strangri mótsögn við 1.gr 
laga um vernar- og orkunýtingaráætlun vegna þess að óafturkræf virkjun sem hefur 
varanleg áhrif á náttúru, samfélag og framtíðarmöguleika svæðisins getur með engu 
móti verið byggt á “langtímasjónarmiðum”

